
5. Kap.
St. Johannes 1 oftasaš girje.






16 Jos guttege veljas oaidna suddo dakkamen, mi jabmem suddo i læk, de rokkadallat son galgga, ja ællem son adda sunji, sigjidi nabmalassi, guđek jabmem suddoid æi suddod. Suddo læ, mi jabmem suddo læ; dam audast im gočo rokkadallat.

17 Buok vanhurskesmættomvuotta suddo læ; ja suddo læ, mi i læk jabmem suddo.

18 Mi diettep, atte juokkaš, gutte Ibmelest rieǥadam læ, i suddod; mutto gutte Ibmelest rieǥadam læ, ječas varot, ja bahakas i sunji guoska.

19 Mi diettep, atte Ibmel olbmuk mi læp, ja obba mailbme orromen læ dam sist, mi bahha læ.

20 Mutto mi diettep, atte Ibmel bardne boattam læ, ja migjidi jierme addam læ, atte dam duot mi diettep; ja dam duot sist mi læp, su barne Jesus Kristus sist: dat læ dat duot Ibmel ja dat aǥalaš ællem.

21 Manačidam! varotækket ječaidædek æppeibmelin erit! Amen.

St. Johannes 2 girje.

Vuoras olmuš dam valljijuvvum æmedi ja su manaidi, gæid duotvuođast rakisen mon anam, ja im dušše fal mon, mutto maida buokak, guđek duotvuođa dovddam læk,

2 dam duotvuođa ditti, mi min sist orro, ja aǥalaš aiggai min lut orro:

3 Arbmo, vaimolađesvuotta, raffhe Ibmelest

